
Sylwadau
Yr holiadur yn seiliedig ar sampl o gwsmeriaid sydd wedi derbyn penderfyniad ar gais cynllunio yn ystod y cyfnod. Mae’r canlyniadau yn dangos mai’r rhesymau dros
anfodlonrwydd canran fychan o’r cwsmeriaid yw anfodlonrwydd gyda trefniadau cysylltu gyda’r Gwasanaeth ac nad oes cyfle i drafod cyn cael gwrthodiad. Mae’r sylwadau o
fodlonrwydd yn gyson yn cynnwys sylwadau cadarnhaol iawn am y gwasanaeth a’r cyngor a roddir gan swyddogion (er gwaethaf cais wedi ei wrthod mewn rhai achosion). Er
hynny rhaid nodi fod nifer o’r cwsmeriaid bodlon wedi ychwanegu sylwadau yn ymwneud a’r drefn anodd o gael gafael ar swyddog cynllunio / trefniadau cysylltu ac fod y
drefn o gael cyngor cyn cyflwyno cais a’r cyfle i wneud diwygiadau yn cael ei groesawu. Mae’r canran o gwsmeriaid sydd yn fodlon yn parhau i fod yn weddol gyson.



Sylwadau
Mae’r nifer o ddyddiau mae ceisiadau ar gyfartaledd wedi cymryd i’w penderfynu ers Ebrill 2017 wedi bod yn eithaf cyson o gwmpas y 60 diwrnod. Mae’r perfformiad erbyn
hyn wedi ei rannu i ddangos cyfartaledd y cyfnod, cyfartaledd ceisiadau dirprwyedig a chyfartaledd ceisiadau a gyflwynwyd i’r Pwyllgor. Ers y cyfnod o fabwysiadu’r Cynllun
Dirprwyo newydd (1/5/18) mae’r cyfartaledd ar gyfer ymdrin gyda cheisiadau dirprwyedig (lliw melyn) wedi bod yn weddol gyson gyda'r cyfnod statudol ar gyfer ymdrin gyda
cheisiadau. Mae mabwysiadu’r Cynllun Dirprwyo newydd yn gyffredinol wedi golygu llai o geisiadau gerbron y Pwyllgor ac felly mae canran uwch o geisiadau yn cael
penderfyniad o dan y drefn dirprwyedig. Mae cyfartaledd amser ceisiadau sydd gerbron y Pwyllgor yn tueddu bod yn llawer uwch a hynny oherwydd fod natur y cais fel arfer
yn fwy cymhleth neu gynhennus lle o bosib fod negodi neu ddisgwyl gwybodaeth wedi digwydd er mwyn gallu gwneud argymhelliad clir ac hefyd mae hyn hefyd yn gallu cael
ei ddylanwadu gan y nifer o geisiadau sydd yn dod gerbron Pwyllgor ac unrhyw benderfyniad i ohirio. Noder fod cyfartaledd swyddogion yn ystod Mai 2019 yn uwch na’r arfer
– er hyn bu i 76% (78 o 102 cais) o’r ceisiadau gael eu penderfynu o fewn yr amser statudol ac felly mewn gwirionedd nifer isel o geisiadau sydd wedi dylanwadu ar y cyfartaledd
uchel sy’n cael ei adrodd ar gyfer y mis yma.

CYFNOD A NIFER O PENDERFYNIADAU

C2 Pa mor sydyn mae'r holl geisiadau Cynllunio
ar gyfartaledd wedi cymryd i'w penderfynu

Cyfartaledd Swyddogion Cyfartaledd Pwyllgor Cynllunio Cyfartaledd y Cyfnod Cyfartaledd y flwyddyn Cyfnod Statudol: 56 diwrnod



Sylwadau
Mae’r canran o geisiadau sydd yn cael eu caniatáu yn weddol gyson ac yn parhau i fod yn dystiolaeth bendant o gysondeb a gwasanaeth cynllunio cadarnhaol. Noder y
gostyngiad bychan sydd yn dilyn y cyfnod o fabwysiadu’r Cynllun Datblygu Lleol ar y Cyd diwedd Gorffennaf 2017 sydd wedi golygu fod rhai agweddau polisi wedi newid yn
sylweddol a’i bod yn debygol nad oedd rhai ymgeiswyr / asiantwyr yn ymwybodol o’r oblygiadau e.e. datblygiad oedd yn cwrdd ag anghenion y Cynllun Datblygu Unedol yn
flaenorol ond yn groes i bolisïau’r Cynllun Datblygu Lleol ar y Cyd. Bydd parhau i annog defnydd o’r gwasanaeth cyn-cyflwyno cais hefyd o gymorth i sicrhau nifer uchel o
geisiadau yn cael eu cymeradwyo.

CYFNOD A NIFER O GEISIADAU

C3 Canran y ceisiadau cynllunio wedi eu pennu a gafodd eu cymeradwyo

Cyfartaledd y Cyfnod Cyfartaledd y flwyddyn





Sylwadau
Bwriad y dangosyddion yw mesur canran yr holl achosion y llwyddir i ymchwilio iddynt o fewn amserlen benodol. Nod hynny yw annog y Gwasanaeth i ddelio â phob
achos ar sail lefel blaenoriaeth ac mor gyflym a phosibl. Gall y cyhoedd wedyn weld canlyniad ymchwiliadau a'r camau sydd wedi eu cymryd i ddatrys y sefyllfa (ble
mae angen datrusiad). Mae’r dangosydd yma yn y broses o gael ei ddatblygu a’i fireinio er mwyn adnabod y nifer o achosion sydd yn parhau yn agored ac er adnabod
llwyth gwaith swyddogion a pherfformiad yr Uned Gorfodaeth yn ei gyfanrwydd at bwrpas rheolaeth effeithiol. Y nod yw gallu archwilio mwy o achosion, gan roi
blaenoriaeth i’r rhai risg uchel a chanolig yn y lle cyntaf a chael canran uwch o achosion ble mae camau cadarnhaol wedi eu cwblhau. Gan ddweud hyn mae’n rhaid
derbyn nad yw cymryd camau gorfodaeth ffurfiol yn broses sydyn ei natur oherwydd gofynion ymchwilio, gofynion statudol y broses a’r broses gyfreithiol o’i gwmpas.
Mae’n wir dweud fod canlyniad ymchwiliad yn aml yn gallu bod yn bwysicach na’r cyfnod o gymerwyd i ddelio gyda’r achos. Yn ddiweddar mae blaenoriaeth yr Uned
wedi bod ar apeliadau yn deillio o achosion gorfodaeth ac hefyd ar gyflwyno rhybuddion gorfodaeth ar yr achosion mwyaf difrifol.



Y mesurydd polisi ers Awst 2017:

C5 - Mabwysiadu Canllawiau Cynllunio Atodol i’r Cynllun Datblygu Lleol ar y Cyd yn cynnwys mabwysiadu 4 CCA erbyn Chwarter 3 o
2017-18 (Dyma nodwyd yn y fframwaith fonitro i’r Cynllun Datblygu Lleol ar y Cyd)

Sylwadau – Canllawiau Cynllunio Atodol

Mae’r CCA yn rhoi cig ar asgwrn polisïau’r Cynllun Datblygu Lleol ac yn rhoi arweiniad ar weithrediad cyson y polisïau i swyddogion ac i ddarpar ymgeiswyr am
ganiatâd cynllunio.

Nodwyd mewn adroddiadau monitro perfformiad blaenorol cafodd yr amserlen a nodir uchod ei gytuno pan oedd y Gwasanaeth yn disgwyl mabwysiadu’r
Cynllun yn gynharach yn ystod 2017. Fe lithrodd yr amserlen yn wreiddiol oherwydd ni chafodd y Cynllun ei fabwysiadu tan ddechrau Chwarter 2 (2017-18) ac
felly nid oedd yn ymarferol i roi adnoddau o’r neilltu i ddechrau’r gwaith. Ar ôl mabwysiadu’r Cynllun, gwelwyd cynnydd yn y galw am arweiniad polisi cynllunio
gan yr Uned oddi wrth swyddogion cynllunio yn gysylltiedig â chymhwyso rhai o’r polisïau newydd a bu swyddogion yn yr Uned Polisi Cynllunio ar y Cyd adref
yn sâl am gyfnodau gymharol hir. Gyda’i gilydd nid oedd adnoddau digonol nac amser rhesymol i allu gwneud cynnydd arwyddocaol i baratoi’r gyfres gyntaf o
CCA ac mae’n debyg mai’r risg sydd yn gysylltiedig a hyn yw y bydd cyfnod hirach lle nad oes arweiniad manwl ar rai o bolisïau cynllunio’r CDLl. Cafodd trefniant
cydweithio rhwng yr Uned Polisi Cynllunio ar y Cyd a’r 2 Wasanaeth Cynllunio ei gytuno ym mis Mai 2018 er mwyn sicrhau bod yr Uned yn gallu rhoi ffocws ar
roi arweiniad ar geisiadau sy’n codi materion polisi o sylwedd a rhoi ffocws i waith paratoi’r CCA.

Mae’r tabl nesaf yn rhoi’r wybodaeth diweddaraf am y cynnydd i baratoi’r gyfres gyntaf o’r CCA.

Enw’r Canllaw Cynllunio Atodol Statws (Tachwedd 2018)
Cymysgedd Tai Mabwysiadwyd Hydref 2018

Datblygiad twristiaeth – atyniadau a llety Wedi bod i ymgynghoriad cyhoeddus ond angen ystyried addasiadau yn sgil
penderfyniad apêl fydd o bosib angen ymgynghoriad cyhoeddus arall

Tai marchnad leol Pwyllgor Polisi Cynllunio ar y Cyd wedi mabwysiadu 22 Mawrth 2019

Llecynnau agored o fewn datblygiad preswyl newydd Pwyllgor Polisi Cynllunio ar y Cyd wedi mabwysiadu 22 Mawrth 2019

Tai fforddiadwy Pwyllgor Polisi Cynllunio ar y Cyd wedi mabwysiadu 15 Ebrill 2019.

Cynnal a chreu cymunedau cynaliadwy Ymgynghoriad cyhoeddus Rhagfyr 2018 – Ionawr 2019 , Pwyllgor Craffu 4
Ebrill 2019 ac anelu i 14 Mehefin 2019.

Ymrwymiadau cynllunio Ymgynghoriad cyhoeddus wedi ei gynnal ac yn adrodd i’r Pwyllgor Polisi ar y
Cyd ar 17 Gorffennaf 2019 i fabwysiadu

Trosi adeiladau ac ail- adeiladu tai yng nghefn gwlad Ymgynghoriad cyhoeddus wedi ei gynnal ac yn adrodd i’r Pwyllgor Polisi ar y
Cyd ar 17 Gorffennaf 2019 i fabwysiadu



Sylwadau
Mae’r ddarpariaeth o dai fforddiadwy yn golygu fod yr ACLl yn darparu lefel uwch o dai fforddiadwy na’r targed uchaf o fewn y CDLl sydd yn 30%. Mae hyn yn adlewyrchu’r
patrwm blaenorol a chadarnhaol ar gyfer nifer o dai fforddiadwy sy’n cael eu caniatau.

C6 - Nifer Cronnus o Dai wedi eu cymeradwyo yn
2019-20

Sylwadau
Y gwasanaeth wedi llunio trefn cwestiynu newydd ar gyfer y dyfodol a disgwylir y bydd rhain yn cael eu treialu yn y cyfnod nesaf.
Yn y cyfamser, y tîm Cefnogol eisoes wedi gwneud yr holiaduron ar gyfer Ebrill a Mai yn unol a’r hen drefn er mwyn casglu rywfaint o ddata.

Roedd un cwsmer wedi datgan ei anfodlonrwydd oherwydd nad oedd gan y swyddog na’r gwasanaeth bwerau statudol digonol i ddatrys problem benodol.



Sylwadau
Mae’r mesurydd yma wedi ei addasu i adrodd ar berfformiad cynnal arolygiadau hylendid bwyd, safonau bwyd ac iechyd anifeiliaid eiddo categori risg A yn unig ( y
categori risg uchaf).

3 archwiliad Iechyd Anifeiliaid wedi eu cwblhau. 10 yn ymddangos yn hwyr yn ôl y siart - yn hanesyddol roedd y rhaglen yn cael ei chwblhau dros gyfnod o 12 mis
gyda rhan helaeth o archwiliadau yn cael eu cynnal yn Chw 3 a 4. Rydym yn y broses o addasu ‘due date’ yr archwiliadau a chreu ‘scheduled actions’ yn APP er mwyn
dod a’r rhaglen ymlaen, gan gychwyn gyda’r 10 archwiliad sy’n ymddangos yn hwyr.



Sylwadau
Dim busnesau angen arolygiad tan mis Gorffennaf 2019.



Sylwadau
Trefn unigryw gan yr ASB o ran gorfodaeth ‘feed’ - ar gychwyn bob blwyddyn ariannol mae’r ASB yn gofyn i bob rhanbarth adrodd ar y niferoedd o eiddo sy’n ‘due’ ymweliad ‘feed’
ar eu bas data (Prif Swyddog o Wrecsam sy’n arwain ar ran rhanbarth Gogledd Cymru). Y Prif Swyddog wedyn yn dyrannu’r ymweliadau sy’n ‘due’ rhwng y 6 Awdurdod yn seiliedig
ar risg a math o eiddo e.e. Gwneuthurwyr A01, Mixer R10, Cynhyrchwyr Bwydydd Anifeiliaid Anwes R6, Ffermydd (livestock) R13 ayb gyda’r awdurdod perthnasol yn cael taliad
penodedig am bob archwiliad (yn ddibynnol ar faint o arian oedd gan yr ASB ar gyfer cyflawni gorfodaeth ‘feed’ yng Nghymru).

Nid yw’r ASB (FSA) wedi cadarnhau’r niferoedd o archwiliadau sy’n ddisgwyliedig fel rhan o’r rhaglen flwyddyn yma eto. Er hynny, mae 4 eiddo wedi derbyn archwiliad hyd yma
wrth gynnal archwiliadau iechyd anifeiliaid.
Nodir hefyd bod yr ASB wedi dewis y Gwasanaeth Bwyd Anifeiliaid Rhanbarthol yng Ngogledd Cymru ar gyfer derbyn archwiliad (audit) yn ystod 2019-20.
Y cynllun yw eu bod yn ymweld â’r Prif Swyddog yn Wrecsam am 1 diwrnod ac wedyn yn ymweld â 1 Awdurdod arall yn y Rhanbarth ar yr ail ddiwrnod (fel gall fod yng Ngwynedd)
Mi fydd y Gwasanaeth yn cael 2 fis o rybudd o ddyddiad yr archwiliad.



Sylwadau
O ran Rheolaeth Llygredd a thrwyddedu – mae gwelliant sylweddol wedi bod yn y nifer o droseddau a gofnodir ar gyfer maes trwyddedu. Mae 4 cofnod o droseddau trwyddedu
yn disgwyl diweddariad ; ond mae’r troseddau wedi eu datrys. Mae tri achos o dorcyfraith materion rheoli llygredd a ddaeth i’n sylw yn ddiweddar yn parhau i ddisgwyl datrysiad
gan fod ymchwiliad yn parhau. Mae 2 achos o gofnodi anghyflawn, sydd angen eu diweddaru.

O ran Safonau Masnach (Industry) & (Consumer) – 1 achos wedi ei ddatrys ers yr adroddiad (‘gwlau bync’ rwan yn cydymffurfio). Gweddill yr achosion yn cynnwys achosion ar y
cyd a’r Heddlu (sy’n disgwyl dyddiad llys) achosion Safonau Masnach mwy cymhleth sy’n cynnwys hel ac asesu tystiolaeth ac wrth gwrs ambell i achos a allai ddiweddu fyny yn y
llys yn y dyfodol

O’r chwe thramgwydd sylweddol a nodir ar gyfer yr Uned Bwyd, mae 5 wedi eu datrys ond nid yw’r cofnodion wedi ei diweddaru. Mae un o’r tri throsedd sydd yn parhau dan
ystyriaeth gan y tîm iechyd a diogelwch hefyd wedi ei ddatrys ond fo’r cofnod heb ei ddiweddaru.



Sylwadau

Mae nifer y sefydliadau bwyd sydd yn cyrraedd safon hylendid bwyd boddhaol neu uwch yn uchel gyda dim ond 0.85% yn methu, sef 18 busnes. Mae’r busnesau
sydd ddim yn cwrdd â safon foddhaol eisoes wedi derbyn sylw pellach i sicrhau nad ydynt yn parhau i weithredu mewn modd sydd yn peri risg i iechyd cwsmeriaid.



Sylwadau
Gweler y sylwadau isod ynglyn a cheisiadau gyrrwyr tacsis.

G7: Cyfartaledd y dyddiau a gymerir i benderfynu cais Trwydded Tacsi (01/04/2018 - 31/05/2019)

Gyrwyr Gweithredwyr Cerbydau



Sylwadau
Mae’r mesuryddion a ddatblygwyd fel rhan o adolygiad Ffordd Gwynedd yn canolbwyntio ar brofiad y cwsmer o’r cyswllt cyntaf. Felly, mae cyfartaledd y dyddiau a gymerir i
benderfynu ceisiadau tacsi yn cael eu cyfri o’r achlysur cyntaf y daw cwsmer atom i wneud cais. Nid yw cais yn gallu cael ei brosesu a’i benderfynu tan mae yn gyflawn. O ran ceisiadau
am drwyddedau gyrwyr sydd yn cael ei nodi uchod, dau ffactor sydd yn effeithio yn sylweddol ar yr amser - sef yr amser mae’r Gwasanaeth DBS cenedlaethol yn ei gymryd i brosesu
tystysgrif DBS a’r amser mae’n cymryd i drefnu Is Bwyllgor Trwyddedu i gael gwrandawiad ar y cais. Golyga hyn fod cais o’r newydd llawer fwy tebygol o gymryd mwy o amser i’w
brosesu. Er bod gostyngiad cyffredinol yn yr amser a gymerir i brosesu ceisiadau o’r newydd mae peth cynnydd wedi bod ers diwedd mis Mawrth yn yr amser a gymerir i brosesu
ceisiadau adnewyddu yn ogystal â cheisiadau o’r newydd. Mae hyn oherwydd bod cyfartaledd uwch na’r arfer o geisiadau newydd ac adnewyddu wedi gorfod cael eu cyfeirio at
Bwyllgor am benderfyniad.

CYFNOD

G7 - Pa mor sydyn mae Trwyddedau Gyrwyr Tasci
ar gyfartaledd wedi cymryd i'w ganiatau

Nifer o geisiadau newydd Nifer o geisiadau adnewyddu
Cyfartaledd Ceisiadau Newydd Cyfartaledd Ceisiadau Adnewyddu



Sylwadau
Mae’r graff yn arddangos yr holl arolygiadau hylendid bwyd sydd wedi eu rhaglennu ar gyfer y flwyddyn gan gynnwys unrhyw ôl groniad o archwiliadau a ddylid fod wedi eu cwblhau cyn diwedd Mawrth
2019.

Ddiwedd Mai roedd 59 archwiliad rhaglenedig heb eu cyflawni. Yn draddodiadol mae swyddogion yn treulio ddechrau mis Ebrill yn mewnbynnu gwybodaeth ymdrech chwarter olaf y flwyddyn flaenorol
i’r system gofnodi. Golyga hyn nad yw’r rhaglen archwiliadau'r flwyddyn newydd yn dechrau hyd ddiwedd Ebrill / dechrau Mai. Mae’r Gwasanaeth yn ymdrechu i atal y patrwm gwaith yma drwy
raglennu mwyafrif o’r archwiliadau i’w cwblhau yn chwarteri 1-3.

Disgwylir bydd yn ymdrech yn cynyddu yn sylweddol dros y misoedd nesaf wrth inni gynnal archwiliadau mewn busnesau tymhorol.



Sylwadau
Mae’r graff yn arddangos yr holl arolygiadau safonau bwyd sydd wedi ei rhaglennu ar gyfer y flwyddyn gan gynnwys ôl groniad o archwiliadau a ddylid fod wedi eu cwblhau cyn
diwedd Mawrth 2019.

Roedd 147 o archwiliadau safonau dal yn ofynnol ddiwedd Mawrth 2019 ac wedi eu trosglwyddo i raglen eleni. Ddiwedd Mai roedd 147 o archwiliad rhaglenedig heb eu cyflawni gyda

38 wedi eu cyflawni.

Bydd yr ymdrech i leihau’r ôl groniad yma yn parhau dros y misoedd nesaf.

Gweler hefyd yr hyn nodir dan sylwadau dangosydd G8 ran addasu patrwm gwaith blynyddol swyddogion.



















Adroddiad Perfformiad Cludiant a Diogelwch y Ffyrdd
Cyfnod 4 - 2018/19

Uned Haen Cyfeirnod Mesur
Uned

Mesurydd

Amlder

Adrodd
2018-2019 Sylwadau

Cludiant

Integredig

1 Cludiant 01 Canran o siwrnai cludiant cyhoeddus

(bysiau) sydd wedi eu monitro sydd o fewn

y terfynau dibynadwyedd (amseroldeb

bysus)

Canran o siwrneiau cludiant cyhoeddus

sydd yn brydlon

100% Pob 3 mis 76% Mae gennym 36 gwasanaeth a bu i ni fonitro 19 ohonynt (ar wahanol amseroedd) yn

ystod y cyfnod yma.

Cludiant

Integredig

1 Cludiant 02 Nifer o gwynion a dderbyniwyd am

wasanaethau cludiant cyhoeddus dan

gontract i’r Cyngor (nifer yn hytrach na

canran)

Nifer Pob 3 mis 2

ddigwyddiad

Wedi derbyn nifer helaeth o gwynion parthed y gwasanaeth 3B (Arriva) - bws yn hwyr

neu dim yn troi fyny. Y cyhoedd ddim yn hapus gyda'r gwasanaeth. Wedi derbyn

ymateb gan Arriva yn datgan bod cerbydau wedi torri lawr a bod gyrrwyr i ffwrdd yn

sal.

Cwynion fod Arriva wedi rhoi'r gwasanaeth 67S i fyny ar fyr rybudd.

Cludiant

Integredig

1 Cludiant 03 Nifer o gwynion a dderbyniwyd am

wasanaethau cludiant cyhoeddus

masnachol eu natur (nifer yn hytrach na

canran)         

Nifer Pob 3 mis 4

digwyddiad

Wedi derbyn nifer o gwynion parthed y gwasanaeth 83/85/88 (Arriva) - bws yn hwyr /

dim yn troi i fyny ayyb. Cyhoedd ddim yn hapus gyda’r gwasanaeth. Nifer

o ymholiadau a chwynion gan y cyhoedd gan fod Arriva wedi rhoi'r gwasanaethau

yma i fyny ar fyr rybudd. Gwynfor Coaches wedi cymryd y gwasanaethau yma

drosodd yn fasnachol o 1/4/2019 ymlaen. Cwynion am bws 1N yn dilyn

y llwybr anghywir drwy Talysarn.

Diolgelwch y

Ffyrdd

1 DFF 01 Canran o fynychwyr sydd wedi dysgu bod

yn fwy diogel ar y ffyrdd o ganlyniad i’r

wers / hyfforddiant

Pob 3 mis - Yn ystod y cyfnod, holwyd 559 o gwsmeriaid a gymerodd rhan yn wahanol sesiynau

Diogelwch Ffyrdd. Mae crynodeb o'u hymatebion fel a ganlyn:

Q1 Beth oeddech yn feddwl o’r sesiwn = 99.82%

Q3 Beth oedd eich barn am yr hyfforddwr = 100%

Q4 Ydych yn credu fod y cynnwys yn ogystal â’r negeseuon allweddol o fewn y sesiwn

o unrhyw fudd i’r bobl ifanc = 100%

Mae’r Uned wedi cwblhau ei sesiynau gyda disgyblion blwyddyn 12 a 13 ar yr ymgyrch

“Too Young to Die”, sef ymgyrch i godi eu hymwybyddiaeth am y risgiau maent yn eu

hwynebu ar y ffyrdd - fel teithwyr ac fel gyrwyr. Bu i'r Uned dderbyn adborth

calonogol iawn yn dilyn y sesiynau ac fe gafodd hyn effaith gadarnhaol ar nifer

mynychwyr ein sesiynau Pass Plus Cymru.

Roedd yr Uned yn brysur iawn yn cynnal gwahanol weithgareddau diogelwch ffyrdd

efo ysgolion ar draws Gwynedd yn ystod y cyfnod e.e. sesiynau gwn radar, Kerbcraft,

seiclo, cwis ayyb. Hefyd, cynhaliwyd sesiynau Sach Stori ym meithrinfeydd, cylchoedd

meithrin a llyfrgelloedd, yn ogystal â sesiynau setiau babis yn y clinigau. Er mwyn

ceisio gael y plant i gael gwell dealltwriaeth o beth yw diogelwch ffyrdd, mae’r Uned

wedi dechrau dod a’r elfen o chwarae wrth ddysgu i mewn i’r sesiynau.

MANYLION AM Y GWASANAETH Cyfnod 4: Ionawr 2018 - Mawrth 2019MANYLION MESURAU

Cludiant 01
Siart i ddangos prydlondeb bysiau

Ebrill 2018 i Mawrth 2019

Amser y Bws Lleiafswm Uchafswm

Hyd at 1 munud yn fuan

Hyd at 5 munud yn hwyr

Traffic yn drwm drwy Bangor - wedi cael
effaith ar amser y gwasanaeth

Traffic yn drwm iawn
yn Llandebr ac wedi
cael cryn effaith ar
amser y gwasanaeth

Traffic yn effeithio'r
gwasanaeth

Swyddog
Monitro ar
secondiad i
swydd
arall. Felly,
dim gwaith
monitro
wedi
cymryd lle

Digwyddiad Cwmni Bws Huw - methu a gallu monitro.

Problemau / bws wedi torri lawr

Damwain ar y ffordd x 2

Cludiant 02 a 03 - Siart Bodlonrwydd Cwsmer (cwynion am wasanaethau cludiant cyhoeddus) 2018 - 19

Masnachol

Contract

Cludiant cyhoeddus masnachol
Nifer o gwynion am wasanaethau Arriva wedi codi'n sylweddol yn ystod y flwyddyn ddiwethaf.
Bysiau yn torri i lawr ar hap a gwasanaethau ddim yn gweithredu. Bus Users Cymru wedi bod yn
monitro ac wedi cael cyfarfod gydag Arriva. Mae ganddynt gynllun ar y gweill i wella eu rhaglen
cynnal a chadw dros y misoedd nesaf. Yn anffodus, does dim "quick fix"!

Gwasanaethau 83/85/88/67S wedi cael eu cymryd drosodd gan Gwynfor Coaches / Dilwyn's
Coaches o 1/4/19 ymlaen. Mae'r gwasnaethau wedi gwella ers hynny.

Cludiant cyhoeddus o dan gontract
- Bysiau ddim yn troi fyny (Arriva)
- Gwasanaeth i'r coleg yn rhedeg yn hwyr oherwydd traffig (Nefyn Coaches)
- Diffyg gwasanaethau bws yn Ardal Dyffryn Nantlle
- Cwyn fod bws wedi mynd ar dân - Lloyds wedi egluro fod y brêcs wedi dod ymlaen a
chydiad oherwydd nad oedd y ramp anabl wedi cau ar y sensor yn iawn.
- Cwynion fod y bysiau yn llawn drwy Penygroes/C'fon/Bangor yn y bore. Wedi trefnu i
rhoi bws mwy ar y siwrna 5A.

T 01 - Siart i ddangos hyd cyfnod prosesu Gorchmynion Traffig a gweithredu'r gweithiau ar y safle - 01/04/2019 - 06/06/2019

Uned Traffig: Asesu'r Cais Cyfreithiol: Paratoi'r Rhybudd Cyfreithiol: Cyfnod Statudol y Rhybudd Cyfreithiol: Caniatau'r Gorchymyn Uned Traffig: Comisiynu'r Gwaith Contractwr Wedi Cwblhau

Sylwadau

(i) Disgwyl cwblhau'r gwaith o godi arwyddion ar un o’r safleoedd

(ii) Y gorchymyn wedi dod yn ôl i'r Uned Traffig yn dilyn gwrthwynebiadau. Trafodaethau yn parhau gyda’r
gwrthwynebwyr i geisio dod i gytundeb.

(iii) Derbyniwyd gwrthwynebiadau yn yr ymgynghoriad cychwynnol. Felly, penderfynwyd peidio a bwrw
ymlaen i’r cam nesaf.

(iv) Derbyniwyd gwrthwynebiadau yn yr ymgynghoriad cychwynnol. Felly, penderfynwyd peidio bwrw ymlaen
i’r cam nesaf.

